Татарстан Республикасы Президенты УКАЗы

2022 елның 1 августыннан 2023 елның 1 августына кадәрге чорга Татарстан Республикасы территориясендә аучылык ресурсларын аулау лимитын раслау турында
«Ау турында һәм аучылык ресурсларын саклау хакында һәм Россия Федерациясенең аерым закон актларына үзгәрешләр кертү турында»         2009 елның 24 июлендәге 209-ФЗ номерлы Федераль законның 24 статьясы нигезендә, Россия Федерациясе Табигать ресурслары һәм экология министрлыгының «Аучылык ресурсларын аулау лимитын килештерү турында» 2022 елның 20 июнендәге 05-29-29/22882 номерлы хатын һәм Татарстан Республикасы Экология һәм табигать ресурслары министрлыгының 2022 елның 31 маендагы 415-п номерлы боерыгын исәпкә алып, карар бирәм:
1. 2022 елның 1 августыннан 2023 елның 1 августына кадәрге чорга Татарстан Республикасы территориясендә аучылык ресурсларын аулау лимитын 1 нче кушымта нигезендә расларга.

2. Әлеге Указның 1 пункты белән расланган аучылык ресурсларын аулау лимиты чикләрендә  һәр аучылык биләмәсе өчен аучылык ресурсларын аулау квоталарын 2–9 нчы кушымталар нигезендә билгеләргә.

3. Татарстан Республикасының Биологик ресурслар буенча дәүләт комитеты рәисенә Указның үтәлешен  контрольдә тотуны тәэмин итәргә, шулай ук аның күчермәсен Россия Федерациясе Табигать ресурслары һәм экология министрлыгына билгеләнгән вакытларда тапшырырга. 
4. Әлеге Указ рәсми басылып чыккан көненнән үз көченә керә.

